
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
మీరు యేసును మీ రాజుగా గుర్తిస్తారని ఏ ఆచరణాత్మక విధానములలో మీరు చూడగలరు?
దేవుడు తన నమ్మకమైన ప్రజలను దయ్యపు శక్తుల నుండి భద్రపరుస్తాడు అని తెలుసుకొనుటలో నుండి ఎలాంటి పోత్సాహమును మనం పొందగలము?
మీరు ప్రస్తుతం నివసిస్తున్న పరిచర్యలు దేవుని ఆత్మీయ శత్రువుల మీద క్రీస్తు సాధించు విజయంలో నివసించునట్లు మీకు ఎలా సహాయం చేస్తున్నాయి?
ఆత్మీయ యుద్ధములో మీకు సహాయం చేయుట కొరకు పరిశుద్ధాత్మ శక్తి సందేశమును మీరెలా ఉపయోగించగలరు?
దేవుడు మనలను రాజులుగా, యాజకులుగా గౌరవించాడు అని తెలుసుకొని, ఏ వైఖరులు మరియు కార్యములను మనం చూపాలి?
అంతిమ తీర్పులో దేవుడు తన శత్రువులకు తీర్పు తీర్చుతాడని తెలుసుకొని అవిశ్వాసుల పట్ల మానం ఎలాంటి వైఖరులు మరియు కార్యములను చూపాలి?
క్రొత్త ఆకాశములు, క్రొత్త భూమి మీద ఎలాంటి ఆశీర్వాదముల కొరకు మనం ఎదురుచూడాలి?
మీరు కొన్ని సార్లు లోకం యొక్క భవిష్యత్తును గురించి చింతిస్తారా? మీరు దానితో వ్యవహరించు విషయంలో ప్రకటన గ్రంథం ఎలా సహాయం చేస్తుంది?
మీ జీవితంలో మీరు ఆత్మీయ పోరాటమును ఏ విధములుగా అనుభవిస్తారు?
మీ జీవితంలో ఈ సమయంలో ఆత్మీయ "కవచము"లోని ఏ భాగములను మీరు కలిగియుండాలని భావిస్తున్నారు?
వాటిలో దేవదూతలు, దయ్యముల మధ్య ఆత్మీయ పోరాటం భాగమైయున్నదని తెలుసుకొనినప్పుడు లోక సన్నివేశములను గురించి మీరు ఆలోచించు విధానం ఎలా ప్రభావితమవుతుంది?


సమీక్ష వాక్యము: యేసు నిజముగా రాజు అవునా, కాదా అని ఈ దినమున విశ్వాసులు కూడా ప్రశ్నించడానికి శోధించబడుతున్నారు. తుదకు, ఒక్కసారి మన చుట్టూ చూస్తే, లోకమందంతటా దేవుని పరిపాలనకు వ్యతిరేకత కనబడుతుంది. కానీ పిలాతు ప్రశ్నకు యేసు ఇచ్చిన జవాబు - "నా రాజ్యము ఈ లోక రాజ్యము కాదు" - ప్రకటన గ్రంథములోని ప్రాముఖ్యమైన అంశములలో ఒకటి. యేసు రాజుగా పరిపాలన చేయుచున్నాడు, కానీ ఆయన రాజ్యము ఈ లోక సంబంధమైనది కాదు. మరియు ఆయన రాజ్యము వచ్చుచున్నదనే నిరీక్షణను ప్రకటన గ్రంథము ఇచ్చుచున్నది. దానిని మనము ఇప్పుడు పాక్షికముగా అనుభవించుచున్నాము, కానీ క్రీస్తు తిరిగి వచ్చునప్పుడు పూర్తిగా అనుభవించుదము. ఏలయనగా, ఈ లోకములో అంతిమ విజయము క్రీస్తుదే, ఆయన తిరిగివచ్చు పర్యంతము వరకు ఆయనను ప్రేమించాలని మరియు విధేయులముగా ఉండాలని యోహాను మనలను పిలచుచున్నాడు.
సందర్భ పరిశీలన: క్రింది సందర్భమును ఊహించండి. మీరు కష్ట సమయమును ఎదుర్కొనుచున్న ఒక క్రైస్తవులు. మీరు నిరుత్సాహం, కలతను ఎదుర్కొనుచున్నారు. ఒక్కసారిగా ఒక దూత మీకు ప్రత్యక్షమవుతుంది. అది దేవుని దూత అనుటకు మీకు ఎలాంటి సందేహం లేదు. మీరు భయపడి మొకాళ్ళూనారు, కానీ దూత ఇలా అన్నది, "భయపడకుము. నేను నీ యొద్దకు దేవుని సందేశమును తెచ్చాను." మీరు ఆశ్చర్యపోయి, "సందేశం ఏమిటి?" అని ప్రశ్నించారు. దూత ఇలా జవాబిచ్చింది: "దేవుడు నీకిలా చెబుతున్నాడు: 'నేను రాజును! నీవిప్పుడు శ్రమపడుతున్నావని నాకు తెలుసు, కానీ కలత చెందవద్దు. అంతా నీవు ఊహించలేనంత బాగా జరుగుతుందని నీకు వాగ్దానం చేస్తున్నాను. నీ కలలన్నిటికి మించి నేను నిన్ను దీవిస్తాను. నమ్మకంగా ఉండి, వేరే దేనిలోనైనా లేక ఎవరిలోనైనా అర్థమును, పూర్ణతను కనుగొనునట్లు శోధింపబడవద్దు. నీవు ప్రస్తుతం అనుభవిస్తున్న సవాళ్లను చూసి ఆశ్చర్యపోవద్దు. వాటి అర్థం నేను వాగ్దానమును నిలబెట్టుకోలేకపోతున్నానని కాదు. రాజ్య ప్రతినిధిగా మీరు ఒక గొప్ప సాహసం చేస్తున్నారు. సమస్యలు లేని సాహసాలు ఎక్కడున్నాయి? వాటిని ఆశించాలి. నీ విశ్వాసములో అనుభవం సంపాదించుటకు అవి సహాయం చేస్తాయి. నీవు సవాళ్లను అనుభవించకుండా నీ ద్వారా నేనే గొప్ప కార్యములను చేయగలనో నీకెలా తెలుస్తుంది? అంతా బాగానే జరుగుతుంది. "నమ్మకంగా ఉండి, నా వాగ్దానమును విశ్వసించుము."
సమీక్ష ప్రశ్నలు
1. రాజైన యేసు నుండి సూటిగా పత్రికను పొందిన ఏడు సంఘాలు ఎలా భావించియుంటాయని మీరనుకుంటున్నారు?
2. రెండు సంఘాలు ఏ విధమైన దిద్దుబాటు హెచ్చరికలు పొందుకోలేదు అను వాస్తవమును గురించి మీ అభిప్రాయం ఏమిటి? ఆ సంఘములలో ఎవ్వరూ ఏనాడూ పాపం చేయలేదని మీరు భావిస్తున్నారా? సంఘం పరిపూర్ణమైనది అనుకుంటున్నారా?
3. పైన ఇవ్వబడిన సందర్భ పరిశీలన విషయంలో, మీరెలా భావిస్తారనుకుంటున్నారు, ఈ సందేశముతో ఒక దేవదూత మీకు ప్రత్యక్షమైతే ఎలా స్పందిస్తారు?
4. పైన ఇవ్వబడిన సందర్భ పరిశీలనలో, బైబిల్ ఇప్పటికీ చెప్పని ఏదైనా విషయమును దేవదూత చెబుతుందా? లేని యెడల, దేవుడు తన వాక్యంలో - ముఖ్యంగా యేసు రాజరికమును గురించి - చెప్పు మాటలను ఎందుకు తీవ్రంగా పరిగణించకూడదు?
5. అడ్వెంచర్ సినిమాలలో కథానాయకుడు ఎలాంటి అపాయములను ఎదుర్కొనకపోవుటను చూస్తే మీకెలా అనిపిస్తుంది? అంటే బ్యాక్గ్రౌండ్ లో ఎలాంటి "అపాయకరమైన" సంగీతం వినిపించదు. అంతా సంతోషకరమైన సంగీతమే, ఎందుకంటే కథానాయకుడు సునాయాసంగా తన పనిని ముగిస్తాడు.
6. ఒక మంచి అడ్వెంచర్ సినిమాలో నిజమైన అపాయం, బెదిరింపులు ఉండాలని మీరు కోరితే, అన్ని కాలములలో అతి గొప్ప సాహసమైన ఈ పనిలో పాలుపంచుకొనుచున్న దేవుని రాజ్య సేవక-ప్రతినిధులముగా దీనిని మనం ఇలా ఎంత ఆశించాలి-దేవుని రాజ్యము యొక్క సంపూర్ణ రాకడ. ప్రకటన గ్రంథం విశ్వాసులమైన మనలను ఆయన “సేవకులు” (1:3) అని పిలుస్తుంది మరియు ఇలా అంటుంది, “ఆయన మనలను  తన తండ్రియగు దేవునికి ఒక రాజ్యముగాను యాజకులనుగాను జేసెను” (1:6). “మీ సహోదరుడను, యేసునుబట్టి కలుగు శ్రమలోను రాజ్యములోను సహనములోను పాలివాడనునైన నేను” అని యోహాను తనను తాను పిలచుకొనుచున్నాడు. రాజ్యములోని సభ్యులముగా, మనలను ద్వేషించు క్రీస్తు విరోధుల వలన మనం శ్రమపడుతున్నాము. మనం సహించుచుండగా, రాజ్యం వస్తుంది. కాబట్టి, మనం రాజ్య ప్రతినిధులు (1:9).
7. మీరు ఈరోజున, లేక ఈ మధ్య కాలంలో ఏ సమస్యలను ఎదుర్కొన్నారు? ఇప్పటి వరకు మీరు వాటికి ఎలా స్పందించారు? యేసు రాజత్వం యొక్క అంతర్భావములు, రాజ్య ప్రతినిధిగా మీ భూమిక దృష్ట్యా మీరు బైబిలానుసారమైన రీతిలో స్పందించవలసిన విధానములేవైనా ఉన్నాయా? వివరించండి.
క్రియా అభ్యాసములు:
1. ఈ వారం మీరు కష్టములను ఎదుర్కొనుచుండగా, మీ ముందున్న సవాళ్లను నమ్మకంగా ఎదుర్కొనుచున్నప్పుడు రాజ్యము వచ్చు రాజ్య ప్రతినిధిగా మీరున్నారని జ్ఞాపకం చేసుకోండి. 1) మీరెదుర్కొనుచున్న సవాళ్లను, 2) మీ వాస్తవిక ప్రతిస్పందనలు, ౩) అవసరమైతే ఉత్తమమైన రీతిలో స్పందించవలసిన వ్యూహములను వ్రాయండి.
2. ఈ వారం, నేడు నిరుత్సహాములో ఉన్న ప్రజలను రాజైన యేసు వైపుకు, రాజ్య ప్రతినిధులుగా వారి భూమిక వైపుకు చూపుతూ ప్రోత్సహించండి. మీరెదుర్కొను సమస్యలు-మీరెదుర్కొను నిరుత్సాహములు, మీ ప్రోత్సాహకర మాటలు-వ్రాసి, వాటి కొరకు ప్రార్థించండి.
